
Hinihiling ng Kagawaran ng Pampublikong Kalusugan (Public Health) ng Los Angeles County ang iyong tulong para 
mapigil ang pagkalat ng COVID-19 sa Los Angeles County. Mangyaring magtanong sa pasilidad bago bumisita at 
sundin ang naibigay na mga gabay upang mapanatiling malusog ang lahat. Kung sa palagay mo na may sakit ka, 
manatili sa bahay o umuwi kaagad hangga't maaari kahit ikaw ay mayroong banayad na mga sintomas. Para 
maprotektahan ang mga matatandang residente sa maramihang paninirahan na mga pasilidad (congregate 
facilities), maaaring hilingin sa iyo na limitahan ang lahat ng mga pagbisita. Mangyaring magplano na ngayon 
kung paano mapapanatili ang komunikasyon sa isang residente sa pamamagitan ng alternatibong birtwal na mga 
komunikasyon.  
 

Ano ang novel coronavirus (COVID-19) 
Ang mga coronavirus ay isang malaking pamilya ng mga virus. Marami sa mga ito ay humahawa sa mga hayop, 
ngunit ang ilang mga coronavirus mula sa mga hayop ay maaaring magbago at maging bagong virus na pantao na 
maaaring kumalat mula sa tao-sa-tao, ito ang nangyari sa coronavirus na nagdudulot ng COVID-19.  
 

Paano kumakalat ang COVID-19? 
Ang COVID-19 ay malamang na kumakalat sa parehong paraan tulad ng iba pang mga sakit sa palahingahan. 
Ipinalalagay na ito ay kumakalat mula sa isang nahawaang taong may mga sintomas sa pamamagitan ng: 

• Mga patak at talsik na nalikha sa pamamagitan ng pag-ubo at pagbahing 
• Malapit na personal na pakikisalamuha, tulad ng pag-aalaga sa isang nahawaang tao 
• Paghawak sa isang bagay o ibabaw na may virus, pagkatapos ay hinawakan ang iyong bibig, ilong, o mga 
mata bago maghugas ng iyong mga kamay. 

Ano ang mga karaniwang sintomas ng COVID-19? 
Ang mga naiulat na karamdaman ay sumasaklaw mula sa mga tao na may di-malubhang mga sintomas hanggang 
sa mga taong nagkasakit nang malubha, na ang ilan ay nangangailangan ng pagpasok sa ospital, o namamatay. 
Ang mga mas matanda pa sa edad 65, ang mga may napapailalim na mga medikal na kondisyon, at nagdadalang-
tao ay talagang nasa mataas na panganib. Ang mga sintomas ng COVID-19 ay maaaring kabilangan ng ilang 
kombinasyon ng sumusunod:   lagnat, ubo, pangangapos ng hininga o hirap sa paghinga, pagkapagod, sakit ng 
kalamnan o katawan, sakit ng ulo, bagong pagkawala ng panlasa o pang-amoy, namamagang lalamunan, 
baradong ilong o sipon, pagkahilo o pagsusuka. Ang listahan ng mga sintomas na ito ay hindi kinapapalooban ng 
lahat ng sintomas. 
 
Kung ikaw ay magkakaroon ng lagnat, ubo, pangangapos ng hininga, o sinabihan ka ng iyong healthcare provider 
na malamang na ikaw ay may COVID-19, dapat mong ibukod ang sarili mo sa bahay. Kung magkakaroon ka ng iba 
pang mga sintomas na nakalista sa itaas o nakapagpapaalalang mga sintomas na wala sa listahan, mangyaring  

Kamakailang mga Update: 

6/2/20:  

• Mga sintomas ng COVID ay in-update para isama ang lagnat, ubo, pangangapos ng 

hininga o hirap sa paghinga, pagkapagod, sakit ng kalamnan o katawan, sakit ng 

ulo, bagong pagkawala ng panlasa o pang-amoy, namamagang lalamunan, 

baradong ilong o sipon, pagkahilo o pagsusuka  

• Ang panahon ng pagbubukod ay nagbago mula 7 hanggang 10 araw 

komunsulta sa iyong provider tungkol sa pangangailangan para sa pagsusuri at pagbubukod. 

Ano ang dapat kong gawin kung mayroon akong mga sintomas na ito? 
Manatili sa bahay o umuwi kaagad hangga't maaari kung magsimulang sumama ang iyong pakiramdam, kahit na 
ikaw ay may banayad na mga sintomas. Tumawag sa iyong regular na tagapagbigay ng pangangalaga ng 
kalusugan para sa gabay, kung kinakailangan. 

• Manatili sa bahay ng hindi bababa sa 10 araw na ang lumipas pagkatapos nang unang lumitaw ang iyong 
mga sintomas AT hindi bababa sa 3 araw pagkatapos na ang iyong lagnat ay nawala nang hindi umiinom 
ng mga gamot na nagpapababa ng lagnat AT ang iyong mga sintomas sa palahingahan (hal., ubo, 
pangangapos ng hininga) ay bumuti. 

Papayagan ba akong bumisita sa aking mga mahal sa buhay na nasa pasilidad? 
Karamihan sa mga pasilidad ay itinigil ang pagbisita. Ang ilang mga pasilidad ay maaaring may mga eksepsyon sa 
ilalim ng espesyal na mga pagkakataon, tulad ng mga pagbisita sa malapit ng pumanaw. Kahit na pinapayagan 
nila ang pagbisita, dapat kang manatili sa bahay kung ikaw ay may mga sintomas ng COVID-19. Ang 
pinakamainam ay magtanong sa pasilidad bago ka pumunta para malaman kung ano ang kanilang polisiya. 
Tanungin sila tungkol sa mga alinmang alternatibo sa pagbisita na maaaring magamit tulad ng mga video call o 
iba pang mga elektronikong komunikasyon na maaaring magamit ng kanilang mga residente. Mahalagang 
magpatuloy na makipag-ugnayan sa iyong mga mahal sa buhay sa ibang mga paraan kahit na hindi ka makabisita 
ng personal. 

 

Ano ang ginagawa ng pasilidad para maprotektahan ang lahat? 
Ang ilan sa mga paraan na sinusubukang gawin ng maraming mga pasilidad para maprotektahan ang mga kawani 
at mga residente ay ang paglilimita sa mga bisita, pag-aalis ng mga panggrupo na gawain at hindi-kinakailangang 
mga serbisyo tulad ng pagpapagupit o personal na libangan. Ang mga serbisyong medikal ay maaaring baguhin na 
maging telehealth na mga pagbisita kung maaari. Ang mga residente ay maaaring hilingin na bawasan ang 
paglabas sa kanilang mga silid maliban para sa kinakailangang mga gawain tulad ng mga pagbisita sa doktor. 
Makipag-usap sa tagapamahala ng pasilidad tungkol sa mga paraan na kanilang ginagawa para mapanatili ang 
lahat na ligtas, at malusog. 

 

Ano ang maaari kong gawin upang maprotektahan ang sarili at ang iba mga tao mula sa 

COVID-19? 
• Hugasan ang iyong mga kamay nang madalas gamit ang sabon at tubig nang hindi bababa sa 20 segundo, 

lalo na pagkatapos ng pumunta sa banyo; bago kumain; at pagkatapos na suminga, umubo, o bumahin. 

• Kung hindi kaagad magagamit ang sabon at tubig, gumamit ng isang nakabatay-sa-alkohol na hand 

sanitizer na may hindi bababa sa 60% na alkohol.  

• Iwasan ang paghawak sa iyong mga mata, ilong, at bibig gamit ang hindi nahugasan na mga kamay. 

• Limitahan ang malapit na pakikisalamuha, tulad ng paghalik at pagpapahiram ng mga baso o mga 

kagamitan sa pagkain. 

• Takpan ang iyong ubo o pagbahin gamit ang isang tisyu o iyong siko. Itapon ang mga ginamit na tisyu sa 

basurahan, at agad na hugasan ang mga kamay gamit ang sabon at tubig, o gumamit ng isang nakabatay 

sa alkohol na hand sanitizer.  

Paano kung nababalisa ako tungkol sa COVID-19? 
Kapag ikaw ay nakakarinig, nakakabasa, o nakakapanood ng mga balita tungkol sa pagsiklab ng isang 
nakakahawang sakit, normal na makaramdam ng pagkabalisa at magpakita ng mga palatandaan ng pagkabalisa. 
Mahalagang alagaan ang iyong sariling pisikal at mental na kalusugan. Para sa tulong, tumawag sa 24/7 na Linya 
ng Tulong ng Sentro ng Akses ng Kagawaran ng Mental na Kalusugan ng Los Angeles County sa (800) 854-7771 o 
tumawag sa 2-1-1. 
 

Alamin kung saan makakakuha ng maaasahang impormasyon at balita 
Mag-ingat sa mga pandaraya, maling mga balita at mga panloloko na nakapaligid sa novel coronavirus. Ang 
tamang impormasyon, kasama ang mga anunsyo ng mga bagong kaso sa LA County, ay palaging ibabahagi ng 
Public Health sa pamamagitan ng mga press release, social media, at aming website. Ang website ay may higit 
pang impormasyon sa COVID-19 kabilang isang gabay para mapagtagumpayan ang pagkabalisa: 

• Kagawaran ng Pampublikong Kalusugan ng Los Angeles County 
o http://publichealth.lacounty.gov/media/Coronavirus/  
o Social media: @lapublichealth 

• 24/7 na Linya ng Tulong ng Sentro ng Akses ng Kagawaran ng Mental na Kalusugan ng Los Angeles County 
(800) 854-7771. 

• Tumawag sa 2-1-1 

